
SEKSION 1 SPECIFIKIME TE PERGJITHSHME

11

111

112

1.13

114

1.2

121

Specifikime té pérgjithshme
Njésité matése

Né pérgjithési njésité matése kur lidhen me Kontratat jané njési metrike né mm, cm, m,
m2, m3, Km, N (Njuton), Mg (1000 kg) dhe gradé celcius. Pikat dhjetore jané té shkruara

6

si ‘.~
Grafiku i punimeve

Kontraktuesi duhet t'i japé supervizorit njé program té ploté duke i treguar rendin,
procedurén dhe metodén sipas sé cilave, ai propozon té punohet né ndértim deri né
mbarim té punés.

Informacioni gé& mban supervizori duhet té pérfshijé: vizatime gé tregojné rregullimin
gjeneral té ambienteve té godinés dhe té ndonjé ndértimi apo strukture tjetér té
pérkohshme, té cilat ai i propozon pér pérdorim; detaje té vendosjes konstruksionale
dhe punéve té pérkohshme; plane té tjera qé ai propozon t'i adaptojé pér ndértim dhe
pérfundimin e té gjitha punéve, si dhe né vijim, detaje té fugisé punétore té kualifikuar
dhe jo té kualifikuar si dhe supervizionin e punimeve.

Ményra dhe rregulli gé jané propozuar pér té ekzekutuar kéto punime permanente
éshté temé pér t'u rregulluar dhe aprovuar nga supervizori, dhe ¢mimi i kontratés duhet
té jeté i tillé gé té pérfshijé ¢do rregullim té nevojshém, té kérkuar nga supervizori gjaté
zbatimit té punimeve.

Punime té gabuara

Cdo puné, gé nuk éshté né pérputhje me kéto specifikime, duhet refuzuar dhe
kontraktuesi duhet té riparojé ¢do defekt me shpenzimet e veta, sipas projektit.

Tabelat njoftuese, etj.
Asnjé tabelé njoftuese nuk duhet vendosur, pérveg:

Kontraktori do té ndértojé dy tabela, qé pérmbajné informacion té dhéné nga
Supervizori dhe vendosen né vendet e caktuara nga ai. Fjalét duhen shkruar né ményré
té tille, gé té jené té lexueshme nga njé distancé prej 50 m. Gjuha e shkruar duhet té
jeté né shqip.

Dorézimet te Supervizori
Autorizimet me shkrim

“‘Rregullat me shkrim ” do t'i referohen ¢do dokumenti dhe letre t& nénshkruar nga
Supervizori té dérguara kontraktuesit gqé pérmbajné instruksione, udhézime ose
orientime pér kontraktorin né ményré gé ai té realizojé ekzekutimin e késaj kontrate.

Fjalét e aprovuara, té drejtuara, té autorizuara, té kérkuara, té lejuara, té urdhéruara, té
instruktuara, té eméruara, té konsideruara té nevojshme, urdhéresa ose jo (duke

1.2.2

pérfshiré emra, folje, mbiemra, dhe ndajfolje) t&é njé réndésie, do té kuptohet gé
aprovimet e shkruara, drejtimet, autorizimet, kérkesat, lejet, rregullat instruksionet,
emérimet, urdhéresat e Supervizorit do té pérdoren deri né daljen e njé plani tjetér
pune.

Dorézimet tek supervizori

Kontraktori duhet t'i dorézojé Supervizorit pér ¢do punim shtesé, njé vizatim té detajuar
dhe puna duhet té fillojé vetém pas aprovimit nga Supervizori.

Kontraktori duhet té nénshkruajé propozime, detaje, skica, llogaritje, informacione,
materiale, certifikata testi, kurdo gé té kérkohen nga Supervizori. Supervizori do té
pranojé ¢do dorézim dhe nése jané té pérshtatshme do t'i pérgjigjet kontraktorit né
pérputhje me ¢do klauzolé pérkatése té kushteve té kontratés. Cdo pranim duhet béré
me data né marréveshje me Supervizorin dhe duke iu referuar programit t& aprovuar
dhe kohés sé nevojshme qé i duhet Supervizorit pér té béré kéto pranime.

Mostrat

Kontraktori duhet té sigurojé mostra, té etiketuara sipas té gjitha pérshtatjeve,
aksesoréve dhe tema té tjera gé mund té kérkohen me té drejté nga Supervizori pér
inspektim.

Mostrat duhen dorézuar né zyrén e Supervizorit.
Vizatimet e punimeve té zbatuara dhe libreza e masave

Kontraktori do t'i pérgatisé dhe dorézojé Supervizorit tre grupe té€ dokumentacioneve té
punimeve sipas projektit. Ky material duhet t& pérmbajé njé komplet té vizatimeve té
projektit t& zbatuar, vizatimet shtesé té béra gjaté zbatimit t&é punimeve té aprovuara
nga Supervizori, si dhe librezat e masave pér ¢do volum pune.

SEKSION 2  PUNIME PRISHJEJE DHE PASTRIMI

2.1

2.1.1.

21.2

2.1.3

Pastrimi i kantierit
Pastrimi i kantierit

Né fillim té kontratés, pér sa kohé gé ajo nuk ka ndryshuar, kontraktori duhet t& hegé
nga territori i punimeve té gjitha materialet organike vegjetare dhe ndértuese, dhe té
djegé té gjitha pirgjet e mbeturinave té tjera.

Skarifikimi

Largime té médha me ekskavatoré dhe skarifikime, té kryera me doré ose makiné nga
terrene, nga cfarédo lloj toke, qofté edhe e ngurté (terrene té ngurté, réré, zhavori,
shkémboré) duke pérfshiré lévizjen e rrénjéve, trungjeve, shkémbinjve dhe materialeve
me pérmasa (é nuk kalojné 0,30 m3, duke pérfshiré mbrojtien e strukturave té
néndheshme si kanalizime uji, nafté ose gazi etj dhe duke pérfshiré vendin e depozitimit
té materialeve brenda né kantier ose largimin e tyre né rast nevoje.

Hegja e peméve dhe shkurreve mé té larta se 1.5m

214

2.15

2.1.6

2.2

221

222

Né pérgjithési duhet patur parasysh, gé gjaté punimeve té pastrimit t¢ mos démtohen
ato pemé té cilat nuk pengojné né rehabilitimin ose né ndértimin e objektit té ri. Né
rastet kur hegja e tyre éshté e domosdoshme, duhet t¢ merren masa mbrojtése né
ményré gé gjaté rrézimit té tyre té mos démtohen personat dhe objektet pérreth. Pér
kété, pér pemét gé jané té larta mbi 10 m, duhet gé prerja e tyre t& béhet me pjesé nga
3 m. Pjesa gé pritet, duhet té lidhet me litar ose kavo dhe té térhiget nga ana ku
sigurohet mbroijtja e personelit dhe e objekteve.

Prishja e godinave, gardheve dhe strukturave

Kontraktori duhet té heqé me kujdes vetém ato ndértime, gardhe, ose struktura té tjera
té drejtuara nga Supervizori. Komponentét duhen ¢montuar, pastruar dhe ndaré né
grumbuj. Komponentét té cilét sipas Supervizorit nuk jané té pérshtatshém pér
ripérdorim, duhen larguar, puné kjo gé kryhet nga kontraktuesi. Materialet qé jané té
ripérdorshme do té mbeten né pronési té investitorit dhe do té ruhen né vende té
vecanta nga kontraktori, derisa té I&vizen prej tij deri né pérfundim té kontratés.

Kontraktori, duhet té paguajé ¢cdo démtim té béré gjaté transportit t&¢ materialeve me
vleré, té rrethimeve dhe struktuarave té tjera dhe nése éshté e nevojshme duhet té
paguajé kompensim.

Mbrojtja e godinave, rrethimeve dhe strukturave.

Gjaté kryerjes té punimeve prishése, kontraktuesi duhet t&€ marré masa qé té mbrojé
godinat, gardhet, muret rrethues dhe strukturat gé gjenden né aférsi té objektit, ku po
kryhen kéto punime prishése.

Pér kété, duhen evituar mbingarkesat nga té gjitha anét e strukturave nga grumbuj dhe
materiale. Duhet pasur kujdes gé té parandalohet shpérndarja ose rénia e materialeve,
ose té projektohet né ményré té tillé, gé mos té pérbéjé rrezik pér njerézit, strukturat
rrethuese dhe pronat publike té ¢do lloji.

Mbroijtja e vendit té pastruar

Kontraktori duhet té ngrejé rrjete té pérshtatshme, barriera mbrojtése, né ményré gé, té
parandalojé aksidentime té personave ose démtime té godinave rrethuese nga
materialét gé bien, si dhe té mbajé nén kontroll territorin, ku do té kryhen punimet.

PUNIME PRISHJEJE
Metoda e prishjes

Puna pér prishje do té fillojé vetém pasi té jené stakuar energjia elektrike dhe rrjete té
tjera té instalimeve ekzistuese té objektit.

Siguria né puné
Kontraktori duhet té sigurohet se vendi dhe pajisjet jané :

a) Té njé tipi dhe standarti té pérshtatshém duke iu referuar vendit dhe llojit té
punés gé do té kryhet

b) Té siguruar nga njé teknik kompetent dhe me ekperiencé

b) Té ruajtura né kushte té mira pune gjaté pérdorimit

Gjaté punés prishése té gjithé punétorét duhet té vishen me veshje té pérshtatshme
mbrojtése ose mjete mbrojtése si: helmeta, syze, mbrojtése, mbrojtése veshésh, dhe
bombola frymémarrjeje.

SEKSIONI 3 PUNIME DHEU, GERMIME DHE THEMELET

3.1

3.1.1

3.1.2

3.1.3

3.2

3.2.1

3.2.2

3.2.3

Punime dheu

Pérgatitja e formacioneve

Pérgatitja e formacioneve pérfshin kéto puné:
e Njohja dhe saktésimi | rrjeteve té instalimeve nén toké si p.sh.: tuba té furnizimit
té ujésjellésit, tuba té shkarkimit, kabllo elektrike e telefonie et]
Matja e terrenit dhe marrja e provave té dheut
Shpyllézimi dhe hegja e rrénjéve prej terrenit
Hegja e dheut me humus dhe transportimi apo ripérdorimi i saj
Hapja e gropave té themeleve deri né thellésiné e nevojshme

Mbrojtja e punimeve té dheut

Tek punimet me dheun duhet nga njéra ané t& mbrohen njerézit, té cilét nuk jané té
pérfshiré né ndértimin e projektit, e nga ana tjetér duhet t€ mbrohen njerézit e
inkuadruar né realizimin e projektit.

Mbrojtja e njerézve té painkuadruar duhet béré né até ményré gé té béhet rrethimi (me
gardh, rrjeté gabiant etj.) i cili nuk i lejon ata (sidomos fémijét) té rrezikohen. Gjithashtu,
duhet vendosur tabela paralajméruese me té cilén ndalohet kalimi i rrethimit nga
persona gé nuk punojné né projekt.

Punimet e dheut gjaté periudhave té ngricave

Punimet e dheut mund té kryhen edhe gjaté periudhés sé dimrit, ku temperaturat jané
nén zero gradé celcius.

Gérmime per baza dhe themele
Gérmime

Gérmim dheu pér themele ose pér punime néntokésore, deri né thellésine 1,5 m nga
rrafshi i tokés, né truall t& ¢cfarédo natyre dhe konsistence, té tharé ose té lagur (argjilé
edhe n.q.s. éshté kompakte, réré, zhavorr, guré etj,) duke pérfshiré prerjen dhe hegjen
e rrénjéve, trungjeve, guréve, dhe pjeséve me volum deri né 0.30 m?, plotésimin e
detyrimeve né lidhje me ndértimet e néndheshme si kanalet e ujrave té zeza,
tubacionet né pérgjithési etj..

Mbushjet

Shtresé me guré dhe copa tulle té zgjedhura, né shtresa té ngjeshura miré, té pastruara
nga pluhuri, suvaja dhe materialet organike, gé rezultojne nga prishjet e pérshkruara né
artikujt e mésipérm. Té gjitha materialet qé rezultojné nga prishjet, do té kontrollohen
mé paré nga Supervizori dhe ripérdorimi i tyre do té autorizohet nga ai.

Pérdorimi i materialit t& gérmuar

3.3

3.3.1

Materiali i pérshtatshém dhe materiali i rimbushur nga puné té pérkohshme do té
pérdorén pér rimbushje. Cdo material i tepért do té jeté né dipspozicion t& mungesave
té materialeve té kérkuara.

Themele standarte
Plinta pér shtylla

Plinta, té realizuara dhe té armuara né ményré té rregullt sipas udhézimeve né projekt,
me beton M 200, té hedhur né vepér né shtresa té holla dhe té vibruara miré, me dozim
sipas betonit me M 200 me inert, duke pérfshiré hekurin e armaturés, kallépet,
pérforcimet, si dhe ¢do detyrim tjetér dhe mjeshtéri pér mbarimin e punés.

SEKSIONI 4 PUNIME BETONI ARMIMI DHE HEKURI

4.1

41.1

41.2

4.1.3

Betoni i derdhur né vend
Kérkesa té pérgjithshme pér betonet

Betoni éshté njé pérzierje e cimentos, inerte té fraksionuara té rérés, inerte té
fraksionuara té zhavorit dhe ujit dhe solucioneve té ndryshme pér fortésing,
pérshkueshmériné e ujit dhe pér té béré t&é mundur gé té punohet edhe né temperatura
té uléta sipas kérkesave dhe nevojave teknike té projektit.

Materialet
Pérbérésit e Betonit

Pérbérésit e betonit duhet t&é pérmbajné réré té laré ose granil, ose pérzierje té té
dyjave si dhe guré té thyer. Té gjithé agregatét duhet té jené pastruar nga mbeturinat
organike si dhe nga dheu. Pjesa kryesore e agregateve duhet té jeté me formé kéndore
dhe jo té rrumbullakét. Pérbérésit e betonit duhet té kené certifikatén gé vérteton vendin
ku jané marré ato.

Cimento

Kontraktuesi éshté i detyruar gqé pér ¢cdo ngarkesé cimentoje té pruré né objekt, té
paragesé faturén e blerjes e cila té pérmbajé: sasing, emrin e prodhuesit si dhe
certifikatén e prodhuesit dhe shérben pér té treguar gé cimentoja e secilés ngarkesé
éshté e kontrolluar dhe me analiza sipas standarteve.

Pér mé shumé detaje né lidhje me markén e ¢cimentos gé duhet pérdorur né prodhimin
e betoneve, shiko né pikén 4.1.4, pasi pér marka betoni té ndryshme duhen pérdorur
marka ¢imento té ndryshme.

Uji pér beton

Uji gé do té pérdoret né prodhimin e betonit duhet té jeté | pastér nga substancat qé
démtojné até si: acidet, alkalidet, argila, vajra si dhe substanca té tjera organike. Né
pérgjithési, uji i tubacioneve té furnizimit té popullsisé (uji i pijshém) rekomandohet pér
pérdorim né prodhimin e betonit.

Depozitimi i materialeve



BASHKIA MALESI E MADHE

Depozitimi i materialeve gé do té pérdoren pér prodhimin e betonit duhet té plotésojé
kushtet e méposhtme:

o Cimentoja dhe pérbérésit duhet té€ depozitohen né até ményré gé té ruhen nga
pérzierja mé materiale té tjera, té cilat nuk jané té pérshtatshme pér prodhimin e
betonit dhe e démtojné cilésiné e tij.

o Cimentoja duhet t& depozitohet né ambiente pa lagéshtiré dhe gé nuk lejojné
lagien e saj nga uji dhe shirat.

4.1.4 Klasifikimii betoneve

4.1.4.1 Beton marka 100, me zhavor natyror: Cimento marka 300, 240 kg; zhavorr 1,05 m3; ujé
0,19 ms.

4.1.4.2 Beton marka 100 me inerte, konsistencé 3 — 5 cm, granil deri né 20 mm, réré e laré me
modul 2,6: Cimento marka 300, 240 kg; réré e laré 0,45 m3; granil 0,70 m3; ujé 0,19 ms3.

4.1.4.3 Beton marka 150 me inerte, konsistencé 3 — 5 cm, granil deri né 20 mm, réré e laré me
modul 2,6: Cimento marka 400, 260 kg, réré e laré 0,44 m3, granil 0,70 m3, ujé 0,18 ms3.

4.1.4.4 Beton marka 200 me inerte, konsistencé 3 — 5 cm, granil deri né 20 mm, réré e laré me
modul 2,6: Cimento marka 400, 300 kg, réré e laré 0,43 m3, granil 0,69 m3, ujé 0,18 m3.

4.1.4.5 Beton marka 250 me inerte, konsistencé 3 — 5 cm, granil deri né 20 mm, réré e laré me
modul 2,6: Cimento marka 400, 370 kg, réré e laré 0,43 m3, granil 0,69 m3, ujé 0,18 m3.

4.1.4.6 Beton marka 300 me inerte, konsistencé 3 — 5 cm, granil deri né 20 mm, réré e laré me
modul 2,6: Cimento marka 400, 465 kg, réré e laré 0,38 m3, granil 0,64 m3, ujé 0,195
ms3.

4.1.5 Prodhimii betonit

Betoni duhet té pérgatitet pér markén e pércaktuar nga projektuesi dhe receptura e
pérzierjes sé materialeve sipas saj né mbéshtetje té rregullave gé jepen né KTZ 37 —
75 “ Projektim i betoneve”.

Gjaté pérgatities sé betonit t&€ zbatohen rregullat gé jepen né kapitullin 6 “Pergatitja e
betonit” t& KTZ 10/1-78, paragrafét 6.2, 6.3 dhe 6.4.

4.1.6 Hedhja e betonit
Hedhja e betonit t& prodhuar né vend béhet sipas mundésive dhe kushteve ku ai do té
hidhet. Né& pérgjithési pér kété géllim pérdoren vincat fiks gé jané ngritur né objekt si

dhe autohedhése.

E réndésishme né progesin e hedhjes sé betonit né vepér éshté koha nga prodhimi né
hedhje, e cila duhet té jeté sa mé e shkurtér.

Gjithashtu, njé réndési té vecanté né hedhjen e betonit ka edhe vibrimi sa mé miré gjaté
kétij procesi.

4.1.7

4.1.8

4.1.9

4.2

43.1

Mbrojtja
Betoni i freskét duhet mbrojtur nga kéto ndikime:

o Shiu si dhe lagéshti té tjera duke e mbuluar sipérfagen e betonuar me plastmas
dhe materiale té padepértueshme nga uji

o Nagricat (duke i futur gjaté progesit té prodhimit solucione kundra temperaturave
té ulta mundet té betonohet deri né temperatura afér zeros.

o Temperatura té larta. Betoni mbrohet ndaj temperaturave té larta duke e lagur
vazhdimisht até me ujé, né ményré té tillé gé té mos krijohen plasaritje.

Betoni né kushte té véshtira atmosferike

Rekomandohet gqé prodhimi dhe hedhja e betonit né objekt t& mos realizohet né kushte
té véshtira atmosferike.

Ndalohet prodhimi dhe hedhja e betonit né rast se bie shi i rrémbyeshém, pasi nga
sasia e madhe e ujit gé i futet betonit largohet ¢cimentoja dhe késhtu gé betoni e humb
markén gé kérkohet.

Né rastet e temperaturave té ulta nén 4 °C rekomandohet té€ mos kryhet betonimi, por
n.g.s kjo éshté e domosdoshme, atéheré duhet t&€ merren masa gé gjaté procesit té
prodhimit té€ betonit, atij t'i shtohet solucioni ndaj ngricave né masén e nevojshme gé
rekomandohet nga prodhuesi i kétij solucioni.

Prodhimi dhe pérpunimi i betonit né temperatura té larta mund té ndikojé negativisht né
reagimin kimik té ¢cimentos me pjesét e tjera té betonit. Pér kété arsye ai duhet ruajtur
kundér temperaturave té larta. Ményra e ruajtjes nga temperatura e larté mund té béhet
né até ményré, qé betoni | freskét t¢ mbrohet nga dielli duke e mbuluar me plasmas,
tallash dhe duke e stérkatur me ujé. Njé ndihmé tjetér pér pérpunimin e betonit né
temperatura té larta éshté té ngjyrosésh mbajtésit e ujit me ngjyré t& bardhé dhe té
sigurojé spérkatje té vazhdueshme me ujé.

Provat e betonit

Pasi éshté prodhuar betoni, ai duhet kontrolluar nése i plotéson kriteret sipas kérkesave
té projektit.

Mbasi té prodhohet ai dhe para hedhjes sé tij, duhet marré njé kampion betoni pér té

béré testime né laborator dhe rezultatet e laboratorit duhet té dorézohen tek
Supervizori.

Kallépet dhe finiturat e betonit
Pérgatitja e kallépeve

Kallépét prégatitén préj druri osé préj métali dhé jané té gatshmé osé pérgatitén né
objékt.

Sipérfaget e kallépeve gé do té jené né kontakt me betonin, do té trajtohen né ményré
té tillé, gé té sigurojné shqitje té lehté dhe mosngjitien e betonit né kallép gjaté hegjes.

4.3.2

4.3.3

Pérpara ripérdorimit, té gjitha kallépet dhe sipérfaget e tyre gé do té jené né kontakt me
betonin, duhen pastruar me kujdes pa shkaktuar ndonjé démtim né sipérfagen e
kallépit.

Depozitimi né kantier

Kallépi nuk duhet hequr pérpara se betoni té keté krijuar fortésiné e duhur, gé té mbajé
masén e tij dhe té durojé ngarkesa té tjera, gé mund té ushtrohen mbi té.

Ky kusht do té merret parasysh né ményré gé kallépi té mbetet né vend pas hegjes sé
betonit, pér njé periudhé té pérshtatshme minimale kohore treguar né tabelén &
méposhtme nése kontraktori mund t'i provojé supervizorit, gé kjo puné mund té kryhet
dhe né njé peruidhé mé té vogél kohore.

Periudha minimale pérpara hegjes sé kallépit nga elementet e beton / arme me
Cimento Portlandi.

Periudha minimale pérpara hegjes

Tipi i kallépit
Temperatura e sipérfages sé betonit
16°C 7°C
Kallép vertikal né kolona, 3 dité 5 dité
Mure dhe traré té médhenj 2 diteé 3 dité
(kallépet anésore)
Kallépe té buté né soleta 4 dité 7 dité
Shtyllé nén soleta 11 dité 14 dité
Kallépe té buté nén traré 8 dité 14 dité
Shtyllé nén traré 15 dité 21 diteé

Shénim:

Kur pérdoret solucioni i ngirjes sé shpejté té cimentos kallépet mund té higen brenda
njé periudhe mé té shkurtér, por té lejuar nga Supervizori.

Pér periudha té ftohta duhet té rritet nga gjysém dite pér cdo dité, kur temperatura bie
ndérmjet 7°C dhe 2°C dhe njé dité shtesé pér ¢do dité, kur temperatura bie nén 2°C.

Kallépi duhet hequr me kujdes, né ményré gé té shmangen démtime té betonit.
Klasifikimi | sipérfageve té elementéve prej betoni

Rifiniturat e betonit i ndajmé né dy grupe:

4.4

44.1

4.4.2

4.4.3

4.4.4

4.4.5

o Lénia e sipérfages sé betonit pas hegjes sé kallépeve né gjendjen pas betonimit
o Pérpunimi i sipérfages sé betonit me suvatim ose me veshje.
Né grupin e paré duhet patur parasysh, qé gjaté procgesit t& vendosjes sé kallépeve, ata
duhet té jené me sipérfage té lémuar dhe té rrafshét, si dhe té lyhen me vaj kallépesh,
né ményré gé, kur té higen kallépet té dalé njé sipérfage e Iémuar e betonit. Po ashtu,
duhet gé gjaté hedhjes sé betonit né vepér, té vibrohet né ményré uniforme.
Pérsa i pérket grupit té dyté, mund té veprohet njélloj si pér sipérfaget e mureve.
Hekuri

Materialet

Pérgatitia e celikut pér té gjitha strukturat e betonit dhe komponentét e metalit, gé
duhen prodhuar né kantier, duke konsideruar gelikun gé plotéson té gjitha kérkesat e
projektit dhe pa prezencén e ndryshkut, né format dhe pérmasat sipas vizatimeve dhe
standarteve tekniko-legale pér bashkimin, lidhjen dhe duke e shogéruar me certifikatén
e prodhuesit pér té verifikuar gqé celiku plotéson kushtet e kérkuara gé nevojiten pér
puné té tilla dhe duke pérfshiré té gjitha kérkesat e tjera jo té specifikuara.

Depozitimi né kantier

Depozitimi i hekurit né kantier duhet té béhet i tillé, gé t&€ mos démtohet (shtrémbérohet,
pasi kjo gjé do té shtonte progesin e punés sé paranderjes) si dhe té mos pengojé
punimet ose materialet e tjera té ndértimit

Kthimi i hekurit

a) Hekurat duhen kthyer sipas dimensioneve té treguara né projekt.

b) Pérvec pjesés sé lejuar mé poshté, té gjitha shufrat duhen kthyer dhe kthimi
duhet béré ngadalé, drejt dhe pa ushtrim force. Bashkimet e nxehta nuk lejohen.

C) Prerja me oksigjen e shufrave shumé té tendosshme do té lejohet vetém me
aprovimin e Supervizorit. Shufrat e amballazhimit nuk mund té drejtohen dhe té
pérdoren.

Vendosja dhe fiksimi

Hekurat do té pozicionohen si¢ jané paragitur né projekt dhe do té ruajné kété pozicion
edhe gjaté betonimeve. Pér té siguruar pozicionin e projektit ata lidhen me tel 1,25 mm
ose kapése té pérshtatshme.

Mbulimi | hekurit

Termi mbulimi né kété rast do té thoté minimumin e pastér té shtresés mbrojtése
ndérmjet sipérfages sé hekurave dhe fages sé betonit.

Mbulimi minimal do té béhet sipas normave té KTZ.

SEKSION 7 PUNIME TERRITORI

7.3.

7.3.1

7.3.2

Pejsazhi (sistemimi i terrenit)
Nivelimi dhe pérgatitja e terrenit

Pér punimet e pejsazhit duhet té kontaktohet njé specialist i posacém, i cili do té
béjé planet dhe do té japé instruksionet pér punimet. Megjithaté éshté e nevojshme
edhe pér disa kérkesa, té cilave duhet té& kemi parasysh.

Nivelimi dhe pérgatitja e terrenit

Nivelimi i terrenit duhet té béhet sipas nevojés, formés sé tij dhe mjeteve financiare.
Né raste se ka vetém detyrén e dekorimit, atéheré ai mund te lihet né até formé gé
ekziston.

Pa marré parasysh nivelimin e terrenit, ai duhet té pérgatitet né até ményré, gé té
garantohet mirémbajtja e pejsazhit. Né rast t& mungesés sé tokés sé miré (humus),
duhet sjellé humus nga ndonjé vendi tjetér dhe té shtrohet me njé shtresé min. 20
cm ose sipas projektit.

Né rast se terreni ka shumé guré, atéheré mund té keté nevojé pér njé shtresé mé
té madhe té shtresés sé humusit.

Mbijellja dhe plehérimi

Pér mbjelljen dhe mirémbajtjen e pejsazhit duhet té konsultohet me njé specialist té
fushés.

Pér tipin e druréve dhe té barit gé do té mbillet duhet IEné hapésira pér rritien e
atyre. Normalisht pér mbjellien e druréve duhet planifikuar dhe projektuar dhe me
prespektive, gé gjaté rritjes té druréve té mos pengojne apo démtojne pamjen e
ndértesés ose té terrenit. Sidomos duhen patur kujdes vendet gé do té ndodhen né
hijen e veté peméve.

Bari i terrenit duhet té zgjidhet sipas pérdorimit té shkeljes té tij. Lloji i barit duhet
zgjedhur i tille gé plotéson kérkesat e ambientit.

Réndési té madhe ka mirembajtja dhe kujdesi i pejsazhit. Ai duhet té ujitet
vazhdimisht, té pritet dhe punét e tjera gé nevojiten pér mirémbaijtjen e tij.

Né tabelén e méposhtme éshté béré njé klasifikim i pejsazhit né 4 kategori,
varésisht nga pérdorimi i tij. Aty mund té shihen edhe kriteret e ujitjes si dhe te
plehérimit.

IPerdorimittipi |Kérkesat e vendit dhe té mirémbajtjes
\VVendi ‘lUjitje/Prerje INdéerhyrje fizik |Plehérimi
Mundime/strapacime [[Trualli ekzistues Pa uijitje, Ska nevojé Ska nevojé
té pakta Prerja né 3-8cm, ose |
Shkelje njerézish 2-6  Prerje  né|l plehérim té
sezon lehté

7.2.

7.2.1

7.2.2

Mundime/strapacime [[Truall i pérmiresuar||Ujitje g||Rrafshim, 2-3 heré né
té mesme. ose truall ekzistuesfjnevojshme, hedhje  rérej|sezon.
Lojéra me top me Vecori télPrerja né 3 — 5flnganjéheré ||Gjithsej 15
(Shkolla, Vende qg||mjaftueshme cm, (sipas 20 g N pé
pérdoren,...) Lartésia/Rritja  ellnevojés) m2.
barit 6 — 8 cm
Mundime/strapacime [[Ndricim natyral ngaljUjitje g||Rrafshim, 3-4 heré né
té mesme — forta dielli, truall iifnevojshme, hedhje rerellsezon.
Vende sportike etj pérmirésuar, Prerjané 4 cm nganjéheré [IGjithsej 18-
drenazhimi néllLartésia/Rritja  efl(sipas 25 g N pe
pérputhje mef|barit deri né 8 cm |[nevojés), m2.
depértueshmériné e Ajrosje
truallit ekzistues
Mundim/Strapacim Ndri¢cim natyral ngafjUjitje e|[Vertikutim, 3-5 here nef|
shume i forte dielli, nevojshme, hedhje rerellsezon.
(Stadiume, etj) Shtresa bajtese ¢||Prerja ne 4 cm nganjehere  ||Gjithsej 22-
barit duhet te kete 40-||Lartesia/Rritja  €||(sipas 32 g N pérn
50% pore, 1,45 —|baritderi ne 8 cm [[nevojes) m2.
1,55 kg/dm3, jo e Ajrosje
ngjeshur)
Drenazhim

Me sheshim kuptohet ky punim: Me njé makiné té posagme pér até pune, e cila ka
thika rrotulluese, béhet njé prerje e shtresés sé barit me njé thellési 1 — 3 cm né
intervale té shkurtra prej 2-3 cm. Vertikulimi rekomandohet té béhet né fillim té
rrities sé barit (Mars/Prill) mbasi té béhet prerja e barit. Ky proges e largon plisin e
barit gé éshté rritur dhe nuk e lejon depértimin e ujrave.

Ajrosja: Prurja e oksigjenit me mjete mekanike deri te rrénjét e barit.

Parkinget
Té pérgjithshme

Numri i vendeve pér parkim duhet paraparé sipas nevojave gé do té ekzistojne
lidhur me projektin dhe objektin. Ai do té caktohet nga arkitekti/Supervizori gjaté
fazés sé projektimit. Numri i parkingeve né shkolla éshté i varur vetém nga numri i
mésuesve dhe shkallén e tyre té motorizimit. Né rast se nuk ka vend té
mjaftueshém pér parkinget, ato nuk duhet té projektohen né vend té infrastrukturés
tjeter (si psh rrugét, parket, pejsazheve, etj.).

Nén-baza dhe baza

Nénbaza nénkupton truallin mbi té cilén do té vendoset baza dhe shtrimi i rrugés.
Baza duhet ti plotésojé nevojat dhe kushtet e punimeve té dheut si jané té
pérshkruara né zérin 6 (3.1). Nénbaza duhet té rrafshohet dhe te ngjeshet me njé
tolerancé maksimale prej +/- 3 cm. Duke e punuar nénbazén duhet marré parasysh
edhe pjerrésia.

Baza éshté shtresa e cila éshté baza bajtése e rrugés. Ajo duhet t& punohet né kété
ményré: Pasi té higet dheu me njé thellési péraférsisht prej 30 cm (deri né
nénbazén), ai duhet mbushur me njé material zhavor me granolometri 0/32 mm deri
né 0/56 mm. Materiali do té vendoset né shtresa dhe do té ngjeshet miré. Pjerrésia
prej mé sé paktu 1 % duhet té ruhet edhe gjaté vendosjes sé bazés.

Shtrimi

7.2.3

7.2.4

7.2.5

Shtrimi i parkingeve béhet me té njéjtén material si shtrimi i rrugéve (i pérshkruar né
pikén 7.1.2) ose me beton monolit dhe me asfaltobeton.

Né rast se pérdoret ndonjé lloje tjetér shtrimi té parkingut, atéhere duhet ndjekur
rekomandimet e projektuesit/Supervizorit dhe punimet duhet té béhen sipas
kérkesave teknike gé rekomandojne ata.

Shtrimi me pllaka guri

Shtrimi i me pllaka mund té béhet me ményra té ndryshme. Pavaresisht prej
ményrés sé shtrimit, baza dhe nénbaza duhet gjithmone ti plotésojé kushtet e
nevojshme teknike pérsa i pérket ngjeshjes dhe materialit t& miré.

Shtrim me beton me krehje

Gérmimi i dheut pér trotuare duhet té béhet mé sé pakti deri né njé thellési prej 30
cm nga toka pér njé gjerési sipas planevé té béra.

Pastaj duhet vendosur njé shtresé zhavori me trashési prej 20 cm e cila duhet
ngjeshur dhe sheshuar miré.

Pérsipér asaj vendoset njé shtresé prej betoni M 150 me njé trashési prej 10 cm me
fuga teknike ¢do 3 m, e formuar me shtresa té holla dhe té vibruara miré.

Shtresa me lla¢g cimentoje 2 : 1 me trashési minimale 2 cm, duhet [Emuar dhe
sheshuar né ményré perfekte, duke pérfshiré kallépet, pérforcimet, si dhe c¢do
detyrim tjetér pér mbarimin e punés me cilési.

Bordura betoni pér trotuaré

Trotuarét, rrugét si dhe pjesét e tjera té shtruara prej asfalti, pllakave té betonit ose
prej ndonjé materiali tjetér duhet gé t¢ mbrohen né até ményré, gé anéve tu
vendoset nga njé mbéshtetése.

Bordura mbéshtetése duhet té plotésojé kérkesat e lartépérmendura pér t€ mbajtur
sipérfagen e shtruar prej forcave horizontale, té cilat shkaktohen nga lévizja e
forcave vertikale, prej makinave, njerézve, etj.

Njé funksion tjetér gé u shtohet atyre, éshté gé té drejtojné ujrat e rrugés.

Bordurat mund té vendosen né té njéjtén lartési me sipérfagen e shtruar ose té jené
nga 10 cm deri né 30 cm mé larté nga rruga sipas nevojés.

Materiali i bordurave duhet té jeté prej betoni. Zgjedhja e tij duhet béré nga
arkitekti/Supervizori.

Materialet gé& i ofron tregu jané té kétij lloji:

e Bordura prej betoni né dimensionet e ndryshme. Ata jané pjesé té
parapérgatitura prej betoni dhe duhet té instalohen sipas ményrés sé pérshkruar
mé poshté.

e Bordura te derdhura ne vend

Montimi i bordurave te parapergatitura béhet né kété ményré:
Bordurat duhet té vendosen para se te béhet shtrimi i sipérfages. Pér té béré até

duhet hapur njé kanal né dhe me dimensionet sipas nevojés. Kanali duhet té jeté té
paktén né secilén ané nga 10 cm mé i madh se bordurat. Né até futet beton i thaté

(i lagur paké) dhe bordurat vendosen mbi até. Nevoja e betonit éshté rreth 0,05 m3
beton. Né secilén ané té bordurave duhet vendosur beton né até ményré gé ai té
fiksohet miré dhe forté.

Né fotografité e méposhtme éshté paragitur skema e montimit té bordurave si dhe
njé shembull i njé rruge me bordura guri prej graniti.

MasanecmlLS!.E!f 13 I‘LSLSL

7.5. Terrenet sportive
7.5.1 Terrene té forta (beton, asfalt)

Terrenet e forta sportive quhen ato terrene, té cilét jané té shtruar mé njé shtreseé té
forté prej betoni, asfalti ose ndonjé lloj materiali tjetér pjesérisht té forté, si tartani.
Kéto terrene rekomandohet té vendosen vetém pér ata lloj sportesh, té cilat nuk
mundet té ushtrohen né ndonjé terren me shtresé tjetér, si psh basketbolli, jashté
sallés ose ndonjé sport/lojé tjetér.
Rreziku i démtimit éshté né kéto terrene shumé mé i madh se sa né terrenet e tjera
prej ndonjé shtrese mé té “buté”. Ky fakt duhet marré parasysh gjaté projektimit, e
sidomos kur flitet pér shkolla dhe fémijé.
Po ashtu duhet gjaté projektimit té vendoset se a do té ndértohet njé pajisje sportive
e kombinuar né té cilén do zhvillohen shumé lloje sporti, apo njé terren ku do té
zhvillohet vetém njé lloj sporti.
Terreni sportiv duhet té plotésojé kéto kritere/kérkesa:
e Terreni duhet té orientohet né drejtimin veri/jug. Né kété rast éshté e
garantuar se dielli nuk do ti pengojé sportistet/nxénésit gjaté ushtrimeve.
e Terreni t& mos jeté horizontal, duhet té keté njé pjerrési minimale 0,8 dhe
maksimale 1,2 %.
Sipas dimensioneve pjerrésia duhet té projektohet né form catie ku uji do té kullojé
prej mesit né ané. Né rast se gjerésia &shté mé e vogél se 45 m, atéheré pjerrtésia
e terrenit mund té béhet edhe né njérén ané.

Pér té ndértuar terrenet sportive té forta, duhen plotésuar kéto kushte/kritere:

Nénbaza duhet té rrafshohet miré dhe té ngjeshet sipas kérkésave té

standarteve/normave. Pérsa i pérket rrafshésisé lejohét njé diferencé maksimale 10

mm, né njé distancé prej 4 m.

Baza e terreneve sportive duhet ti plotésojé kérkesat e njohura nga projektimi i

rrugéve dhe parkingjeve. Baza duhet té keté njé trashési minimale 25 cm, me njé

material gé éshté i rezistueshém ndaj ngricés dhe té ngjeshet miré.

Pérsa i pérket rrafshésisé lejohet njé diferencé maksimale 15 mm né njé distancé
prej 4 m.

7.5.2

Me réndési éshté té projektohet dhe té dimensionohet drenazhimi i terrenit, né raste
se ai mbulohet mé njé shtresé e cila e lejon ujin té depértojé népér té. Né rast se
pérdoret njé shtresé e cila nuk e lejon ujin t& depértojé, atéheré ai (uji) duhet té
grumbullohet anash né kanale té€ posacém ose té lejohet té thithet nga trualli gé
gjendét pérreth terrenit.
Sipérfagja prej asfalti ose betoni duhet té rrethohet me bordura. Bordurat duhet té
jené né té njéjtén bazé mé sipérfagen e terrenit.

Shtresa e fundit prej asfalti ose betoni duhet té keté kéto trashési: asfalti jo mé pak
se 40 mm, ndersa prej betoni jo mé pak se 60 mm.

Rrethimi i kétyre terreneve

Terrenet sportive duhet té rrethohen me njé gardh. Rrethimi i tyre duhet té béhet pér

dy arsye:

Mbrojtje kundér pérdorimit té& palejueshém
Qé té mos dalé topi (apo ndonjé mjet tjetér sportiv) nga terreni.

a ) Mbroijtja sipas pikés sé paré béhet me njé gardh metalik, me lartési sé pakti 180
cm. Né treg gjenden lloje té ndryshme té kétij sistemi, i cili e ndalon hyrjen né
terrenet sportive. Sistemi i montimit té kétyre gardheve éshté i paragitur né pamjet e
méposhtme. Sipas nevojés, mundet té vendosen edhe disa radhé teli me gjémba.

Sistemi i gardhit ,,Pantanét“

|Lartésia e gardhit mm

|Pérmasat e shtyllave

|Lartésia Shtylla kryesore Shtyllat ndihmése Shtyllat sekondare
Ao N Trashésia Trashésia Trashésia
Lartésia
Gardhi Ra_dhet © Gjatésia e Gjatésiallg ||[E Gjatésia|lg ||[E
komplete telit me - . .
mm Imm mm |[Materialit [j[mm mm |[Materialit |jmm mm ||Materialit
gjémba
mm mm mm
2100 1830 |13 3250 (60 |[2.00 2500 38 ||1.50 3100 48 ||1.50
2300 2030 |3 3250 (60 |[2.00 2500 38 (|1.50 3100 48 |(|1.50

b) Pér mbrotjen e topit apo té ndonjé mjeti tjetér sportiv gé té mos kalojé terrenin,
duhet té vendosen gardhe me lartési mé té madhe. Edhe pér kéto nevoja tregu
paraget sisteme komplete pér rrethimin e atyre.

Kéto sisteme jané si zakonisht deri 6 m té larta. Por sipas nevojés mundet edhe té
kérkohen mé té larta se 6 m.

6.1.1

6.1.2

Né pamjet e méposhtme éshté paragitur njé sistem i kétij lloji:

\
\|

Sistemet dhe elementet e paragitura mé sipér i plotésojné té gjitha kérkesat, pér
kéto lloj gardhesh.

Montimi i kétyre duhet t&é béhet sipas udhézimeve teknike té prodhuesit dhe té
kontrollohet nga arkitekti/supervizori.

Lyerje me bojé vaji né rikonstruksion

Pérpara bojatisjes, béhet gérryerja dhe hegja e lyerjeve té vjetra nga sipérfaget. Kjo
realizohet me shumé shtresa mbi dyert dhe dritaret prej druri, mbi patinime ekzistuese
si dhe sipérfage hekuri: (me solvent, me doré ose pajisje té mekanizuar), duke pérfshiré
skelat e shérbimit ose skeleriné si dhe I&vizja né ambientin e kantierit.

Lyerje e sipérfageve té drurit
Lyerja e drurit b&het si zakonisht pér 2 arsye:

e pér arsye dekor

e si dhe pér té rritur géndrueshmériné (ndaj lagéshtirés, ndaj rrezeve intensive té
diellit, ndaj infektimit prej démtuesve té drurit si dhe ndaj infektimit prej
képurdhave et)).

Materialet qé pérdoren pér lyerjen e drurit si zakonisht duhet dhe i plotésojné té dyja
kéto kritere. Lyerja mund té béhet me te gjitha bojrat pér lyerjen e drurit, té cilat jané
pajisur me certifikaté.

Punimet duhet té béhen sipas kérkesés té arkitektit/Supervizorit, por sipérfagja e drurit
duhet té lyhet té& paktén dy heré (né raste té kérkesés té arkitektit/ Supervizorit edhe mé
shumé heré).

